
Raport Pune

Janar – Dhjetor 2020
Zyrtarja për Barazi Gjinore
Komuna e Gjilanit

Dhjetor, 2020
Raporti pasqyron përmbledhjen e punëve të Zyrtares për Barazi Gjinore të Komunës së Gjilanit për periudhën janar - dhjetor 2020. 
Pas situatës së krijuar me pandeminë globale nuk kemi mundur me e realizua komplet planin e punës së ZBGJ të paraparë për vitin 2020, mirëpo për aq sa na kanë lejuar mundësitë, kemi bërë përpjekje që përmes aktiviteteve të ndryshme me i shënua disa nga datat më të rëndësishme që promovojnë te drejtat e njeriut, me fokus të veçantë barazinë gjinore në shoqërinë tonë.
Në fillim të çdo viti, pra në muajin janar në bazë të vendimit të Kryetarit të Komunës nr.02-861, si ZBGJ, në cilësinë e anëtares se komisionit për sistemimin e menaxhimit të performancës komunale të Komunës së Gjilanit që mbulon fushën e të drejtave të njeriut dhe barazinë gjinore, ka mbledhur të dhënat për të punësuarit në Institucionet publike të Komunës së Gjilanit të ndara sipas gjinisë, të dhënat për përbërjen e kuvendit dhe komiteteve te themeluara ne komunën e Gjilanit, përbërjen e këshillave lokalë, barazia gjinore në buxhetim për punësim dhe ndërmarrësi te grave, pjesëmarrjen e grave në takime publike,  të dhënat të ndara sipas gjinisë për emërtimin e rrugëve të emërtuara pas personave, të dhënat për regjistrimin e pronës ne komunë, që për vitin 2020 rezultojnë si: 
2300 te punësuar në institucionet publike 1135 burra dhe 1165 gra. Përqindja e grave në kuvendin komunal dhe komitetin për Politike dhe Financa është 33.3%, ne Komitetin për Komunitete 42.8%, ndërsa ne komitetet tjera jo obligative është 50%.

Përqindja e grave në komisione të kuvendit komunal është 25%, nga numri i përgjithshëm i anëtarëve të të gjithë këshillave lokalë në komunë që është 245 anëtarë.

Numri i përgjithshëm i anëtarëve të të gjithë këshillave lokalë është 245, derisa numri i grave anëtare është 57, që zbërthyer në përqindje është 23%.

Nga buxheti total i ndarë për skema të punësimit dhe ndërmarrësisë, subvencionet në bujqësi dhe zhvillim ekonomik llogaritur në përqindje del që 26.1% është ndarë në mbështetje të grave dhe vajzave.
 Nga numri i përgjithshëm i pjesëmarrësve në takimet publike që është llogaritur të jetë 980, 410 kanë qenë gra dhe vajza pjesëmarrëse në takimet publike.
Sa i përket emërtimit të rrugëve pas personave, nga 699 emërtimet e bëra pas personave, 81 janë emërtuar në emër të grave dhe vajzave. 

Nga numri i përgjithshëm i pronave të regjistruara në komunë që është 1731, 392 prona apo 22.6% janë regjistruar në emër të dy apo më shumë personave me gjini te ndryshme.
8 marsi- Dita Ndërkombëtare e Gruas u shënua me një sërë aktivitetesh:

-U organizua seancë solemne e Kuvendit Komunal për të shënuar Ditën Ndërkombëtare të Gruas ku u nënvizua kontributi dhe meritat e gruas në proceset vendimtare nëpër të cilat ka kaluar vendi ynë gjatë rrugëtimit historik, deri te liria, pavarësia dhe shtet ndërtimi.   
-Pritja dhe falënderimi për gratë heroina të qytetit -gratë e dëshmorëve, për ta respektuar qëndresën që kanë treguar përballë dhembjes së madhe me të cilën i ka sfiduar jeta, për kurajën që kanë gjetur për tu kujdesur dhe ruajtur familjen dhe për të kontribuar për vendin e tyre dhe ditët e lirisë që po i gëzojmë ne sot.

Foto nga takimi me gratë heroina te Qytetit të Gjilanit për nder të 8 Mars-it
Për nder të muajit të ndërgjegjësimit për kancerin e gjirit, me mbështetjen e zyrës së kryetarit, ZBGJ në bashkëpunim më Drejtorinë e Kulturës, Komitetin për Barazi Gjinore dhe Gratë Aktive të Komunës së Gjilanit organizuan fushatën “Ti nuk je vetëm”  ku u realizuan disa aktivitete ndërgjegjësuese për zbulimin e hershëm të kancerit të gjirit që në masë të madhe i prekë gratë dhe vajzat. 

                        Foto me Gratë Aktive të Gjilanit për Organizmin e Fushatës Kundër Kancerit të Gjirit
Ne kuadër të muajit të ndërgjegjësimit për zbulimin e hershëm të kancerit të gjirit u organizua koncerti “Ti nuk je vetëm” në sallën e teatrit të qytetit duke i respektuar masat anti covid, ku morën pjesë personalitete të rëndësishme të jetës politike, të fushës së mjekësisë, kulturës e qytetarë të rëndomtë.

                                                Foto nga koncerti i organizuar si ndërgjegjësim për zbulimin e hershëm të kancerit të gjirit
Në përmbyllje të fushatës u organizua ligjëratë këshilluese nga profesionistët shëndetësorë për ndërgjegjësimin e vajzave dhe grave për sëmundjen, e cila u transmetua online në mediat lokale.
Në cilësinë e ZBGJ-së dhe Koordinatores së Mekanizmit Koordinues Kundër Dhunës në Familje, gjatë vitit 2020 Mekanizmi Kundër Dhunës në Familje është takuar vetëm në mënyrë virtuale, pasi ishin anuluar të gjitha takimet fizike që grumbullojnë më tepër se 10 persona për ta parandaluar përhapjen e virusit Covid-19.
Me rastin e hapjes së fushatës “16 ditë Aktivizëm për Eliminimin e Dhunës ndaj Gruas” dhe shënimin e 25 Nëntorit, “Dita Ndërkombëtare Kundër Dhunës ndaj Gruas”  ZBGJ në bashkëpunim me Zyrën e Kryetarit, Mekanizmin Kundër Dhunës në Familje, Gratë aktive të Gjilanit dhe Komitetin për Barazi Gjinore, në ambient të hapur bënë:

· Shpalosjen e Panos me titull “Familja Është e Shenjtë, Mos e Shkatërro”, 
· Shpërndarjen e maskave ngjyrë portokalli me Stemën e Komunës së Gjilanit në njërën anë dhe mbishkrimin “Orange the World” në anën tjetër,

· Shpërndarjen e kalendarëve për tavolina për vitin 2021 me foto dhe mesazhe kundër dhunës ndaj gruas dhe
· Shpërndarjen e fletëpalosjeve që përmbajnë informatat për institucionet që trajtojnë rastet e dhunës në familje
Për shkak të situatës me pandeminë numri i pjesëmarrësve ishte i kufizuar, ku u regjistruan rreth 50 pjesëmarrës të cilët ishin prezent, gjithmonë duke i respektuar masat e IKSHP, duke i mbajtur maskat dhe distancën e paraparë. 

Ky aktivitet u përcjell dhe u transmetua nga mediat lokale me qëllim që të senzibilizohet sa më shumë opinioni i gjerë për të parandaluar një të keqe siç është dhuna në familje, për të bërë thirrje për raportim të dhunës dhe assesi ajo të fshehët brenda mureve të shtëpisë ku pasojat pastaj janë shumë më të mëdha.

U shpërndanë 300 maska ngjyrë portokalli dhe 300 kalendarë për tavolina për vitin 2021 të cilët përmbajnë foto nga aktivitetet e mëparshme kundër dhunës ne familje të Komunës së Gjilanit dhe moto të cilat përçojnë mesazhe për parandalim të dhunës në familje dhe ngritje të vetëdijes për të mos e pranuar dhunën asnjëherë.

Këto aktivitete u realizua me iniciativën e ZBGJ dhe u mbështetën nga Zyra e Kryetarit dhe UN-Women.

      Kalendarët dhe maskat ngjyrë portokalli
                                            Foto me gratë aktive te Komunës se Gjilanit

                 Foto me pjesëmarrësit e aktivitetit në shënimin e 25 Nëntorit- Ditës Ndërkombëtare Kundër Dhunës Ndaj Gruas
ZBGJ gjatë vitit 2020 mori pjesë në trajnime përmes platformës online të organizuara nga UN-women, OSCE, GIZ, MAP, USAID dhe në trajnimin të organizuar nga OJQ Medica, ku janë trajtuar tema që i përkasin  fushës së të drejtave të njeriut në përgjithësi dhe barazisë gjinore.
Pjesëmarrja e rregullt e ZBGJ në takimet e Këshillit Komunal për Siguri në Bashkësi dhe takimet e Komitetit për Barazi Gjinore ku miratohet Plani i Vjetor i punës së ZBGJ-së dhe Raporti Vjetor i Punës.

